Pedagogik ish tajribamdan

Muallim – kamolot ichra ko`zgudir

                                                                   Jahonda muallim bo`lmasa agar 

Hayot ham bo`lmasdi go`zal bu qadar.
Abu Abdulloh Rudakiy
Men ham barcha kasbdoshlarim kabi o`z  pedagogik faoliyatim davomida  kasbiy mahoratimni doimiy oshirib borishga, pedagogik faoliyatimga ijodiy yondashishga harakat qilaman.. Pedagogik faoliyatimni “Dars muqaddas”, “O`rgan-o`rgat”, “Uzluksiz va uzviy”, “Murakkab fan-o`rganaman”, “Puxta reja-samarali natija” tavsiya va tadbirlari hamda “Yaxshi muallim-sifatli ta`lim” innovatsion-pedagogik tavsiyalar  majmuasi asosida shakllantirishga harakat qilmoqdaman.

   
Pedagogik faoliyatning asosini dars tashkil etadi. O`qituvchi muvaffaqiyatining birinchi sharti  dars bosqichlarini to`g`ri rejalashtirishdir.Dastlab darsning mavzusi va mazminidan  kelib chiqib,  dars maqsadlarini, ya`ni ta`limiy, tarbiyaviy va rivojlantiruvchi maqsadlarni belgilab olaman. Shuningdek, bugungi kunda kompetentsiyaviy yondashuvga asoslangan Davlat ta`lim standartlari talabidan kelib chiqqan holda, mavzu yuzasidan o`quvchilarda shakllantirilishi lozim bo`lgan muayyan kompetentsiyalarni  belgilab olaman.

Darsning turidan kelib chiqib, ya`ni yangi bilimlarni shakllantiruvchi, o`quvchilar BKM larini rivojlantiruvchi, umumlashtiruvchi, nazorat qiluvchi-dars usuli va shakllarini aniqlab olaman.

Dars shakllari:

Darslarni musobaqa darsi, ijod darsi, sinov darsi, ijodiy hisobotlar darsi, seminar dars va sayohat dars shakllari asosida tashkil etaman.

   
Dars usullari: 

Darslarni noan`anaviy ta`limning interfaol, innovatsion usullari asosida tashkil etaman, chunki bu usuldagi darslarda o`quvchi o`quv jarayonining harakatlantiruvchi kuchiga aylanadi, o`quvchilarda mustaqil fikrlash o`sadi, ijodkorlik shakllanadi, mustaqil ishlash ko`nikmalari hosil bo`ladi, eng muhimi, mantiqni, mohiyatni anglab etishga, fikrlarni asoslay olish, olgan bilimlarini amaliyotda qo`llash ko`nikmalarining shakllanishiga, kommunikativ, madaniy, axborotdan foydalanish kabi kompetentsiyalarning shakllanishiga olib keladi. Bu esa oldimizga qo`ygan bosh maqsadimiz-intellektual salohiyatli komil insonni tarbiyalashda muhim omil bo`ladi.

Dars jarayonida “Aqliy hujum”, “Klaster”,”BBB”,“Venn diagrammasi”,  “Sinkveyn”, “Rolli o`yin”, Tanqidiy  fikr”, “Kichik guruhlarda ishlash”, “Har kim har kimga o`rgatadi”, “FSMU texnologiyasi” kabi interfaol usullardan o`rinli foydalanaman. Bu usullar o`quvchilarni uqib olish ko`nikmasi bilan qurollantirish, ularning axborot olish va ishlov berish usullarini egallashlariga yordam beradi,  fikrlarni rivojlantirishga yo`naltiradi, o`quvchilarni o`ylashga o`rgatadi. O`quvchilar usullardan foydalanib o`quv materiallarini tahlil qiladilar, solishtiradilar, umumlashtiradilar va farqlaydilar. SHu bilan birgalikda, men  o`quvchilarimning qiziqishlarini o`stirish, ularni ijodiy va mustaqil fikrlashga o`rgatish, ularda oғzaki va yozma nutqni rivojlantirish, egallagan bilim, ko`nikma va malakalarini  amaliyotda qo`llay olishni shakllantirish maqsadida o`z faoliyatimda turli metod va usullarni qo`llayman. 

O`tgan mavzuni mustahkamlash bosqichida:
O`tgan mavzuni mustahkamlashda «Ikki qismli kundalik» didaktik o`yinini qo`llayman.  Ushbu didaktik o`yin o`quvchilarda zehnni charxlaydi.7-sinfda “Alishr Navoiy. –gan qo`shimchali sifatdoshlarning qo`llanishi” mavzusini o`tishda bu o`yin juda qo`l keladi. O`quvchilarga Alisher Navoiyning hayoti hamda ijodi slayd, videolavha namoyish etiladi. O`quvchilarning xotiralarini sinovdan  o`tkazish maqsadida ularni ikki guruhga bo`lamiz. Birinchi guruh vakillari   “Alisher Navoiyning hayot yo`li”, ikkinchi guruh vakillari esa “Navoiy ijodiga bir nazar” sarlavhasi ostida ma’lumotlarni taqdim etishadi. Javoblar  dars davomida  berilgan ma’lumot bilan bir qatorda, qo`shimcha  manbalarni keltirish ham ayni muddaodir.    
	

	



  Yangi mavzuni mustahkamlash bosqichida:
     Yangi mavzuni mustahkamlashda «Kim topqir?» o`yinini  dars jarayonida qo`llaganimda o`z samarasini ko`rsatdi. Bu o`yin orqali o`quvchilar  navbat bilan  o`tgan mavzu bilan bog`lab o`qituvchi belgilagan  ma`lum sarlavha doirasida matnni davom ettirishi lozim. Masalan, “Ayol-oila ko`rki. Fe’lning o`zlik  nisbatda qo`llanishi” mavzusi o`tilayotganda “Munis onam” sarlavhali matn shakllantiriladi. O`yin shartiga ko`ra, o`quvchilar o`z onalarining sifatlarini sanab o`tishadi. Guruh a`zolari tomonidan taqdim etilgan so`zlar miqdori aniqlanadi va g`olib o`quvchi rag`batlantiriladi.  O`yin shartiga ko`ra fazilatlar takror aytilsa, o`sha o`quvchi o`yindan chiqadi. G`olib bo`lgan o`quvchilar ikkinchi shart bo`yicha bellashadi. 

1-o`quvchi:

2-o`quvchi:

«Munosabat bildiraman» o`yini. Ushbu didaktik o`yin o`quvchilarda ijodkorlikni, hozirjavoblikni, so`zamollikni shakllantirishda yaxshi natija beradi. O`qituvchi kichik yoki katta guruhlarda ishlash jarayonida o`quvchilarning matn mazmuniga bildirgan erkin fikrlari tinglanadi. O`quvchilarning ijobiy va tanqidiy fikrlari munozara yo`li orqali tahlil qilinadi. Jumladan, 7-sinfda   “Tabiatni asrang”. –sa shart mayli qo`shimchasining qo`llanishi” mavzusida “Orol” nomli matn berilgan. O`quvchilar matn mazmunini davom ettirish bilan bir qatorda mavzuning dolzarbligi xususida o`z nuqtayillatlarni bartaraf etishga yordam beradi.  Charxpalakni eslatuvchi jadval va undagi munosabatlarning o`zaro bog`liqligi, bir-birini to`ldirib borishi bevosita baxs-munozaraga sabab bo`ladi. O`yinning tarbiyaviy ahamiyati shundaki,   unda o`quvchilar orasida   e’tiborsizlik, loqaydlik kabi illatlarning barham topishiga erishiladi.   

Yangi mavzu bayoni bosqichida:

 Yuqori sinf o`quvchilarida yangi mavzuni o`ziga xos shaklda tashkil etish mumkin. Ayniqsa, ularda mustaqil ishlash , davr bilan hamnafas shakllanishiga e`tibor qaratish muhim. Shunday ekan, o`quvchilarning shaxs sifatida doimiy ravishda o`z-o`zini rivojlantirishi, ma`naviy, ruhiy va intellektual kamolotga intilishini ta`minlash, ya`ni o`quvchilarda shaxs sifatida o`z-o`zini rivojlantirish kompetentsiyasi hamda muloqotda suhbatdosh fikrini hurmat qilgan holda o`z pozitsiyasini himoya qila bilish, uni ishontira bilish kabi kommunikativ kompetentsiyalarni shakllantirishga alohida e`tabor qarataman.
Ko`rsatmali vositalardan foydalanish:

Dars  jarayonida quyidagi qo`shimcha o`quv adabiyotlari va vositalardan foydalanib boraman:

-har bir sinf uchun o`zbek tilidan topshiriqlar va testlar to`plami;

- o`zbek tiliga oid qiziqarli materiallar majmuasi;

- o`zbek tili tarixidan zaruriy ma`lumotlar majmuasi;

- o`quv plakatlari;

 -o`quv lug`atlari; 

-elektron ishlanmalar;

  -multimedia;

- o`quv kinofilmlari;

- elektron darsliklar;

- slaydlar:

-didaktik materiallar(tarqatmalar, jetonlar, rasmlar va b.)

Darsni tarbiya bilan bog`lash.

 Darsni tarbiya bilan bog`lash maqsadida “Hikmat sabog`i”, “Bobolar o`gitlaridan” kabi tarbiya daqiqalarini tashkil etaman. 

Uyga  vazifa berish va uni baholash bosqichi: 

O`quvchilar bilimini quyidagicha usullar yordamida baholashga harakat qilaman:
1. O`quvchilarni ijodkorlikka undovchi “Ijodkor o`quvchi”baholash usuli:
             Harakat qildi( 1 ball)» -berilgan topshiriqni bajarishga harakat qilgan 

o`quvchiga.             

       «Topshiriqni bajardi(2 ball)» - berilgan topshiriqni to`g`ri bajargan o`quvchiga.

            «Ijodiy yondashdi(3 ball)» - berilgan topshiriqni ijodiy yondashgan holda bajargan o`quvchiga.

2.O`quvchilarni faollikka undovchi “Eng faol o`quvchi” baholash usuli: 

               Ushbu baholash usulida har bir o`quvchi darsning barcha bosqichlarida bergan to`g`ri javobi uchun 1 baldan to`plab boradi. Noto`g`ri javoblar uchun bir baldan ayirib tashlanadi. Dars so`ngida eng ko`p ball to`play olgan o`quvchi “Eng faol o`quvchi” ramziy ko`krak nishoni bilan taqdirlanadi.

3. O`quvchilarda o`ziga ishonchni shakllantiruvchi “O`quvchiga ishonch” baholash usuli:

Ushbu baholash usulida o`quvchi dars davomidagi ishtirokini o`zi baholab boradi, ya`ni aytgan to`g`ri javoblari uchun 1 baldan rag`bat, noto`g`ri javoblari uchun 1 baldan jarima belgilab boradi. Dars so`ngida jarimalar soni rag`batlar sonidan olib tashlanadi va o`quvchi to`plagan ballar soni aniqlanadi.

4.O`quvchilarda jamoa bo`lib faoliyat yuritishni shakllantiruvchi “Biz bir jamoamiz” baholash usuli:
Har bir o`quvchi  kichik yoki katta guruhlarda ishlashidan qat`iy nazar ,avvalo,sinfdoshlarini va guruh a`zolarini,raqib guruh a`zolarini hurmat qilishi ,ularning fikrlariga hurmat bildirgan holda munosabat bildirishlari lozimligini uqtiraman.Ularning jamoadagi faol hamda odob-axloq qoidalariga mos harakatlarini rag`bat va jarima kartochkalari bilan baholayman.
«Kitobxon o`quvchi» sinf ko`rik-tanlovi.  
O`zim ta`lim beradigan sinflarda “Kitobxon o`quvchi”  tanlovini joriy etganman.Unda o`quvchilar uchun maktab kutubxonasida, to`garak mashg`ulotlarida ma`lum bir asar yuzasidan tahlil va suhbat tashkil etaman.O`quvchilar asar bilan tanishib chiqqanlaridan so`ng asar haqidagi taassurotlari yuzasidan davra suhbati tashkil etaman.Bu davra suhbatida faol qatnashgan o`quvchilarni “Sinfning eng faol kitobxon o`quvchisi” nishoni  bilan taqdirlab,esdalik sovg`a sifatida kitoblar taqdim etaman.Bu tanlov 3-yildan buyon o`quvchilarning kitobga bo`lgan qiziqishini orttirish bilan birga,mustaqil va ijodiy fikrlashi,dunyoqarashining kengayishiga ham sabab bo`layotganini kuzatdim.

Bo`sh o`zlashtiruvchi o`quvchilar va bo`shliq bilan ishlash.
Bo`sh o`zlashtiruvchi o`zi kim?Bilimida bo`shlig`I bor o`quvchichi?Har bir sinfda bo`sh o`zlashtiruvchi va bilimida b`shlig`I mavjud bo`lgan o`quvchilar m,avjud.Men ular bilan ishlashda bo`sh o`zlashtiruvchi o`quvchining  boshqa tengdoshlaridan o`zlashtirishda orqada qoladigan o`quvchi ekanligini hisobga olgan holda yillik ish reja tuzib olganman.Bu ish rejamda bosh o`zlashtiruvchi o`quvchilarning qaysi mavzularni o`zlashtirishda qiynalishini dars davomida aniqlab olib,shunga muvofiq reja tuzib olaman,tegishli faoliyatni aniqlab olaman.Bu jarayonda ,albatta,maktab psixologi bilan hamkorlikda ishni tashkil etaman.O`quvchining psixologik holatidagi o`zgarishlarning ta`limolishiga ko`rsatayotgan ta`sirini aniqlab,shu asosida o`quv jarayonini tashkil etaman.

Bo`shliqlar bilan ishlashda esa o`quvchilarning kunlik joriy nazorati va sinov oraliq nazorati natijalarida aniqlangan bo`shliqlarni aniqlab,ularni bartaraf etish maqsadida reja asosidagi faoliyatimni tashkil etganman.Jurnaldao`quvchilarning bo`shliqlarni bartaraf etish davridagi harakatini baholab boraman.
  O`qituvchilik mas`uliyatli va sharafli kasb hisoblanadi.Yurtboshimiz ta`kidlaganlaridek,”Dunyo imoratlari ichida eng ulug`i maktab bo`lsa,kasblarning ichida eng ulug`i va sharaflisi o`qituvchilik va  murabbiylikdir ”.Men ham ana shunday ulug` va sharafli kasb egasi ekanligimdan, millat kelajagi tarbiyachisi ekanligimdan faxrlanaman.

